
Sarajevsko tužilaštvo nastavlja sa akcijom Coral

Pao još jedančlan
Čengićeve bande
Uhapšeni Jasminko Čatak, osumnjičen da je kao član grupe
Alena Čengića primao i davao mito, zadržan je u pritvoru

Policijski službenici
Državne agencije za
istrage i zaštitu SIPA,
u četvrtak su uhapsili

54-godišnjeg Jasminka Čataka,
zbog sumnje da ja član organi-
zirane kriminalne grupe koja je
pala u policijskoj akciji Coral
koja je u Sarajevu provedena
prije skoro dva mjeseca.
Otvorena istraga
Uhapšenom se na teret stavlja
da je počinio krivično djelo pri-
manje i davanje dara i drugih
oblika koristi, ali i druga kri-
vična djela, a nakon hapšenja
osumnjičeni je predat na dalje
postupanje Kantonalnom tuži-
laštvu u Sarajevu, po čijoj na-
redbi je i priveden.

-Protiv osumnjičenog je
otvorena istraga i tužitelj je
donio odluku o njegovom zadr-
žavanju u naredna 24 sata kako
bi bio ispitan - kazao nam je
Alem Hamzić, glasnogovornik
sarajevskog tužilaštva.

Inače, u policijskoj akciji Co-
ral koja je provedena 8. okto-
bra uhapšeno je dvanaest osoba
zbog sumnje da su počinili kri-
vično djelo organizirani krimi-
nal, poreska utaja, ugrožavanje
sigumosti, sprečavanje službene
osobe u vršenju službene radnje,
oštećenje tuđe stvari, teška kra-
da, organiziranje otpora i slično.

Kao organizator ove grupe
označen je Alen Čengić, pro-
kurista hotela Holidav, a kao

članovi njegove grupe su uhap-
šeni i pritvoreni Adnan Hadži-
bajrić, Mehmed Puškić, Vahid
Alić, Jasmin Kulenović, Anida
Kunić, Adis Skorupan, Senadin
Didik, Vahid Alić, Kemal Elkaz
i Enur Ljuca.

Cengić i Hadžibajrić su kao
vlasnik, odnosno direktor, firme
Holiday Sarajevo HTD d.o.o.
sprečavali sprovodenje stečaj-
nog postupka hotela Holiday
resort i to tako što su nezako-
nito ušli u posjed ovoga hotela
iako su znali da je pred Općin-
skim sudom u Sarajevu pokre-
nut stečajni postupak, te da je
do njegovog okončanja zabra-
njeno raspolagati imovinom
ove firme.

Hotel su koristili za činjenje
različitih krivičnih djela, a iz-
među ostalog su utajili i porez u
iznosu od 675.708 KM. Grupa
je duži vremenski period bila pod
posebnim istražnim radnjama

tokom kojih je utvrđeno da se
osumnjničeni nisu libili da upo-
trijebe silu i prijetnje koje su
upućivane onim osobama koje
su ometale njihovo poslovanje.
Ucjenjivali sudije
Također je utvrđeno kako je
Čengić koristeći svoj utjecaj,
poznanstva i novac, pokušao
utjecati na osobe na pozicija-
ma u institucijama BiH kako bi
nastavio poslovati u hotelu. Pri
tome se nije libio ni pokušaja da

utječe na sudije Ustavnog suda
ali i Općinskog suda u Sarajevu.

Na teret im se stavlja i orga-
niziranje pružanja seksualnih
usluga na području Kantona
Sarajevo koje su naplaćivane
od lOOKMdo lOOeuraposatu.

Nakon hapšenja skupini je
određen jednomjesečni pritvor
koji im je kasnije i produžen za
dva mjeseca. Tužilaštvo u ovom
slučaju još uvijek provodi in-
tenzivne istražne radnje čiji je
rezultat i hapšenje Cataka. E.F.

U poticijskoj
akciji Coral koja
je provedena 8.
oktobra uhapšeno
je dvanaest osoba
zbogsumnjedasu
počinili organizirani
kriminal, poreska
utaja, ugrožavanje
sigurnosti ijošniz
krivičnih djeta

ALEN ČENGIĆ uhapšen još prije par mjeseci


